
Situaziun generala: Aria umida e
fraida vegn da la Germania vers
la Svizra.
Oz: Per plipart ferm surtratg e
plievgia. Cunfin da naiv
tranter 600 e 900 meters.
Temperaturas tranter 2 e 7
grads. En las Alps la pli
part surtratg e nà dal
nord varsaquantas
minas da naiv. El sid
per part sulegliv.
Prognosa: En il nord pli
paucas precipitaziuns ed en las
muntognas scleridas. Il venderdi
surtut en l’ost tschajera auta, en
l’autezza sulegliv e miaivel. El sid
surtratg, surtut la gievgia mintga-
tant plievgia. Sonda surtut en las
Alps pi probabel puspè scleridas.

■ L’AURA DAD OZ

Precipitaziuns diminuischan

(lq) L’acziun «Vischnancas com-
munablamain Svizra» vul pro-
mover partenadis da vischnan-
cas en Serbia ed el Cosovo. En-
fin ussa datti 16 partenadis cun
vischnancas el Montenegro ed en
Croazia. Sco quai che Thomas
Buomberger da l’instituziun ha
ditg ier envers ils meds da massa,
han blers carstgauns da la Serbia e
dal Cosovo il basegn da discutar
cun carstgauns dal vest. Els vulan

raquintar da lur cumbat quoti-
dian ma er da pigns plaschairs.
Actualmain tschertgà Buomber-
ger quatter vischnancas svizras
sco partenarias da vischnancas en
Serbia e Cosovo. In project da la
instituziun vegn realisà l’emna
proxima: En in anteriur auto da
vendita da Migros vegn installà
ina ludoteca che circulescha da-
vent da mez december en Co-
sovo.

Partenadi cun vischnancas
en Serbia e Cosovo

Rolf Widmer, il president
da «Vischnancas com-
munablamain Svizra», ha
informà ier a Turitg da-
vart ils basegns da la
Serbia e dal Cosvo.

KEYSTONE

Pigo, il cudesch, è quà
Il verm da Conrad Cavigilli en format grond

■ (abc) Dapi l’avust 1997 cum-
para en La Quotidiana la ru-
brica «Pigo, il verm». Il cartoon
sin la davosa pagina  è daventà
in element marcant da la gia-
setta dal di rumantscha. Il
«bab» da Pigo, il geolog e grafi-
cher Conrad Cavigilli da Ca-
strisch, ha ussa edì ina collec-
ziun dals dissegns cumparids.
Adina puspè haja el udì da glieud
che taglia ora e che rimnia ils car-
toons da Pigo. Conrad Cavigilli,
il dissegnader e creader da la fi-
gura divertenta, ha ristgà da rea-
lisar l’idea d’ina ediziun en
furma da cudesch. I n’è betg da-
ventà in cudesch gross e volumi-
nus. «Pigo, il verm» è ina publi-
caziun modesta e satiglia cun
cuntegn original.

En tge idiom?
Gia la cuverta en quater colurs dat
en îgl. Blers crajan da vesair en
Pigo insatge auter. Nagins faus
patratgs, igl è mo Pigo. Sin 160
paginas ed en il format A5 vegn
unicamain Pigo a pled. Mo el

commentescha tut, nagin auter.
Da bunamain 400 cartoons cum-
parids en La Quotidiana ha il bab
da Pigo selecziunà ils pli ironics,
ils pli satirics, ils pli bels, ils pli di-
vertents. «Cler, ils gusts èn diffe-
rents, mo mintga pagina ha in ele-
ment che stà per sai», di Conrad
Cavigilli. Suenter il text introduc-
tiv dal chauredactur da La Quoti-
diana, Martin Cabalzar, dastgan
ins giudair mintga pagina. 

Igl è propi in cudesch unic en
la Rumantschia. En tge idiom è
il nov cudesch da Pigo? Igl è evi-
dent e cler: – e tut sa entant quai
– Pigo sa drizza a tuttas Ruman-
tschas e Rumantschs. Il cumpa-
gnet discura mo rumantsch gri-
schun. La Lia rumantscha e la
Uniun rumantsch grischun han
alura era renconuschì la presta-
ziun da Cavigilli. Quellas duas
instituziuns han, ensemen cun
trais auters sponsurs, gidà a reali-
sar l’idea. 

Quel da la Ligia Grischa
Cartoons e caricaturas datti fitg

blers. Ina figura uschè originala e
genuina sco Pigo è senza dubi
singulara. Cun umor, ironia e
mintgatant en furma sarcastica
vegn Pigo e sia famiglia a pled. 

Il cartoon renumà da la Ligia
Grischa è represchentà en for-
mat grond, alura il Pigo che ha
fatg ils pli blers gols da chau, il
Pigo sin ina marca da posta da
90 raps e 156 auters cartoons.
Per La Quotidiana saja quai stà
in cletg da fruntar sin Conrad
Cavigilli che haja schendrà in
cartoon original e genuin, net e
stget rumantsch, scriva Martin
Cabalzar en l’introducziun tar il
cudeschet. Il cudesch da Pigo
vegn preschentà ufficialmain,
sonda ils 20 da november 1999
a Glion. Tuttas amias ed amis
da Pigo, gronds e pitschens, èn
invidads da sa participar a
quella occurrenza en il Museum
Regiunal.

«Pigo, il verm» retschaivan ins tar las
librarias: Condrau Mustér, Maggi Glion,
Palantin Cuira, Wega San Murezzan
sco era tar la Lia rumantscha Cuira.

Quest maletg da frunt dal nov cudesch da Pigo è en quater colurs. LQ

■ (lq) Strusch ch’igl unviern ha
presentau sia carta da viseta, ein
era gia ils emprems precursurs
dalla grippa s’annunziai. Tgi
che vul schurmegiar sesez ha
aunc adina temps avunda da se-
schar virolar. Persunas dil rom
recamondan cunzun a glieud
veglia ina tala virolaziun. Priu

che ils pazients han cumpleniu
il 65avel onn vegnan ils cuosts
da virolaziun surpri dalla cassa
da malsauns. Per ulteriuras per-
sunas cuosta la vaccinaziun 16
francs. Mo rodund 10 per-
tschien dalla populaziun selain
virolar encunter l’influenza.

Pil mument ei la grippa aunc

buca arrivada en Svizra. Experts
quentan denton ch’il prighel
grond derivi uonn dil virus
H3N2. Era sch’ina virolaziun
garantescha buca in schurmetg
absolut, ina prevenziun ei tona-
ton pli efficienta e pli bienmar-
cau che da curar ina grippa che
ei rutta ora cun medicaments.

La ferdaglia porta era la grippa:
Virolaziuns ein aunc pusseivlas

